
a) Congratulating on a Wedding or Anniversary:

Kanehsatà:ke Group: 8:21

K – Hé: Tewateronhyáhkhwa, wa’kerihwà:ronke’ tsi sanyákhe.
T – Só:k á:re.
K – Sateryèn:tare nahò:ten konhró:ri’ ne ohnakénkha sha’hatóhetste.
T – Í:yah ki’ nonwén:ton tekeweyentéhta’s.
K – Yesahró:ri ken nahò:ten wa’khenà:tonhkhwe’.
W – Í:yah ken ná:’a té:so, Elizabeth Taylor.
K – I:yah.  Kwáh yo’nikonráksa’t thí: ohnà:ken wahatóhetste’ wáhi thí: Tsyakothare
ronwá:yatskwe, Brian.  Wa’kí:ron, ó:nen ki’ wa'kí:ron' í:yah Tewateronhyáhkhwa tetsyesá:yats,
Yakoya’táta’s.
T – Í:kehre teyakote’nonyaníhton.  Né:ne ayonkí:tenhre’.
K- Hányo, ó:nen áhsen nihá:ti ronatohétston né:ne rotinyakon’ón:ne tánon’ …
T - Tánon’ ó:nen á:re kayeríhaton, enskate’nyén:ten’.
K – Rothahsterentsherakayòn:’on ken?
T – Í:yah ne kén’en.
W – Ka’nón: nihén:teron?
T – Í:yah té:kehre akonhró:ri’. Enhséhre’ thó: yénhse’.
W- Oh nahò:ten ronwà:yats?
T – Í:yah thaón:ton' akonhró:ri’, tsí:’k enyonkeninyà:kon ethó:ner ensató:kenhse’.
K – Í:yah ne thé:’ teyotyé:ren, yakonyà:kon ken nahé:’a tò:kat entshenón:we’ne’,
etshekhón:nyen’, tahaná:tahkhwe’.
T – Nek tsi í:yah ná:’a skení:tenhre.
K – Í:yah, yontyatshenón:ni, enyatyato’nyotà:na.
W – Kátke ki’ sanyákhe?
T – Kwáh í:ken tsi yostó:re, wentá:’on.
W - Wajobserowá:nen ken?
K – Wentá:’onts,…oh káti nontyé:ren tsi wentá:’onts ayakónya’ke’.  Ne ken tsi é:so
ahawistatákho’ káton oh nontyé:ren?
T - No, ne:’e tsi yah é:so teshonáktote.
W - Rokwátshe ken?
T – Kwáh í:ken, rayarí:seres.

Akwesáhsne Group: 10:21

K - Í:kehre ki’ takeninonhwerá:ton’ kí:ken ó:nen kayé:ri niwáhsen yá:yak niyohserá:ke
shiseninyà:kon,… wísk?  Kayé:ri niwáhsen wísk niyohserá:ke shiseninyà:kon.  Senitshá:ni.
Kahentate – Wake’nikonhrí:yo.
J – Tó: káti ní:’i takhenonhwerá:ton’ kayé:ri niwáhsen wísk niyohserá:ke tsi nikarì:wes
shiseninyà:kon tánon’ é:so kwi’ ní:’i nakí:ron' wa’thate’nikonhraní:rate',… (lol)… wátsi’k ….
Wa’tkonnonwerá:ton’ tetsyá:ron tánon’ kwi’ …tyótkon kwi’ skén:nen kén’hak.  Thó:’k ki’ ní:kon,
tekonnonhwerá:ton’.



Kahnawà:ke Group: 11:08

T – Hé:, Paul wa’kí:ron’, Kó:r tsi yon’wé:sen, onkenehrá:ko’ tsi nahò:ten wa’kerihwà:ronke’ ó:nen
ki’ yà:ken, tó:ske yà:ken, wesányake’ ken? Ónhka thí:ken kén ta’ sewehní:ta tsi náhe.  Ónhka
kí:ken wa’akotera’swí:yohste’?  Tho ní:tsi ní:se tekká:nere, ó:nen ki yeyóhe asányake’.  Ó:nen
nitisá:yen, yah ken ohnà:ken téhse’.
S – Ahén:’en.
T – Kí:ken ne yon’wé:sen tsi kí:ken ne wesá:nyake’. Ta’ nek tsyorì:wa ayà:wen's ki’ ne
aesatera’swí:yohste’ tánon’ sénha tsyorihowá:nen ne nakaónha ayakotera’swí:yohste’,
sakwénnyon ken?
S – Hén’enh orihwí:yo.  Ne ki’ né:ne ontyatén:ro ne ki’ né:ne wahén:ron', wahén:ron', “Ó:nen ne
kennontónnyon.” Wahén:ron', “na’ ní:yoht khé:re aonkényake',” wahén:ron', “ó:nen,”
wahén:ron', “tewakhwisenhé:yons tsi watyó’te.  Tókat nó:nen aonkényake' óksa’k ya’kheyató:ri'
ayakoyo’ténhsera’. Í:’I nón:wa enwá:ton' yaonsakaterà:kare’.”
T – Tó:ske na’ né:’e sewatyé:rens thó: niyá:wens. Ensatkátho' ónhka’k rotinyà:kon, ne sénha
akaónha yakoyó’te, tewáhsnye raónha. Né:e sé’s na’ ratina’tónhkwa’ thotenà:tara.
S – Thona’taráhere.
T – Thona’taráhere. Hén, wa’katshenónnya’se’ kí:ken. Kwáh nek wakatswá:ton, wakateryèn:tare
ki’ tsi, kwáh ki’ ónhte tsi ni tsi Yetsyén:teres ne wa’ako’tera’swí:yohste’.
S - Hén:’enh.
T – Kí:ken tsi wa’etsén:ri’, yánere.
S – Yánere.
T – Yánere sarihwà:ke.


